

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2021 թվականի հաստատված բյուջեով նախատեսված ծրագրերից վերաբաշխման միջոցով  128,439.6 հազար դրամ բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով ուղղել ՀՀ-ում մի շարք հուշարձանների ամրակայման, նորոգման և վերականգնման համար անհրաժեշտ պեղումների իրականացման և գիտանախագծային փաստաթղթերի կազմման, Արենի-1 քարանձավից գտած մ.թ.ա. 3600-3500 թթ. հնագիտական գտածո կաշվե ոտնամանի պահպանման համար հատուկ ցուցապահարանի պատրաստման և տեղադրման աշխատանքների ձեռքբերման գծով ծախսերին, ինչպես նաև 17,500.0 հազար դրամ գումարն ուղղվում է ՀՀ կառավարության պահուստային ֆոնդ:
Նախագծով մասնավորապես նախատեսվում է.
	ԸՆԴԱՄԵՆԸ, որից՝
	128,439.6 հազար դրամ

	Գիտանախագծային  փաստաթղթերի կազմում 
	80,400.0 հազար դրամ

	ՀՀ Լոռու մարզի Քաղաքատեղի Լոռի Բերդի միջնաբերդի պարիսպների ամրակայման և վերականգնման գիտանախագծային փաստաթղթեր
	12,000.0

	ՀՀ Լոռու մարզի Քաղաքատեղի Լոռի Բերդի միջնաբերդի եկեղեցու ամրակայման, նորոգման և վերականգնման գիտանախագծային փաստաթղթեր
	6,000.0 

	ՀՀ Լոռու մարզի Քաղաքատեղի Լոռի Բերդի միջնաբերդի բաղնիքների ամրակայման և մասնակի վերականգնման գիտանախագծային փաստաթղթեր
	12,000.0 

	ՀՀ Լոռու մարզի Ամրակից գյուղի Ռուսական եկեղեցու ամրակայման, վերականգնման և տարածքի բարեկարգման գիտանախագծային փաստաթղթեր
	12,000.0

	ՀՀ Տավուշի մարզի «Սրվեղ» վանական համալիրի ամրակայման, վերականգնման և տարածքի բարեկարգման գիտանախագծային փաստաթղթեր
	14,400.0

	ՀՀ Տավուշի մարզի «Տավուշ» ամրոցի պարիսպների, կից կառույցների, եկեղեցու ամրակայման, վերականգնման և տարածքի բարեկարգման գիտանախագծային փաստաթղթեր
	24,000.0

	Պեղումների իրականացում 
	38,139.6 հազար դրամ

	ՀՀ Լոռու մարզի Լոռի բերդ համայնքի Լոռի բերդ ամրոցի պարսպապատի հարավ-արևմտյան հատվածին և երկրորդ բաղնիքին հարող հատվածների պեղումներ
	18,001.2

	ՀՀ Տավուշի մարզի Բերդ համայնքի Տավուշ ամրոցի տարածքի պեղումներ
	20,138.4

	Արենի-1 քարանձավից գտած մ.թ.ա. 3600-3500 թթ. հնագիտական գտածո կաշվե ոտնամանի պահպանման համար հատուկ ցուցապահարանի պատրաստում և տեղադրում
	9,900.0 հազար դրամ






















Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի 1146 «Հանրակրթության ծրագիր» ծրագրի  «11001. Տարրական ընդհանուր հանրակրթություն», «11025. Գնահատման և թեստավորման ծառայություններ» և «12004. Ատեստավորման միջոցով որակավորում ստացած ուսուցիչներին հավելավճարների տրամադրում» միջոցառումներով նախատեսված գումարները, որոնց հետագայում վերականգնման անհրաժեշտությունը բացակայում է:

Ընթացիկ իրավիճակը և խնդիրները.
Հուշարձանների պահպանության ոլորտում իրականացվող ծրագրերը նպատակաուղղված են պատմամշակութային հուշարձանների ուսումնասիրմանը, հաշվառմանը, պահպանությանը, առավել վտանգված հուշարձանների վերականգնմանն ու օգտագործմանը, ինչպես նաև մշակութային զբոսաշրջության խթանմանը:
Նախագծի անհրաժեշտությունը ելնում է այն հանգամանքից, որ վերջին տարիներին Հայաստանում պետական բյուջեից միջոցներ են հատկացվում հուշարձանների վերականգնման, ամրակայման  աշխատանքների համար, սակայն դեռևս շարունակում է խնդիր մնալ կիսաքանդ կամ խոնարհված հուշարձանների վերականգնումը։ Վերը թվարկված հուշարձանների ընտրությունը պայմանավորված է ՀՀ վարչապետի մոտ 2021 թվականի սեպտեմբերի 22-ին և 23-ին ժամը 10:00-ին կայացած՝ ՀՀ կրթության, գիտության, մշակույթի և սպորտի նախարարության 2022 թվականի պետական բյուջեի շրջանակների մասին խորհրդակցության N Վ/96-2021 արձանագրության 2-րդ կետի 18-րդ ենթակետով (...ամրոցների և բերդերի վերականգնման կամ վերանորոգման, կամ հիմնանորոգման հետ կապված հարցերը դիտարկել որպես պետականության խորհրդանիշեր...):
Հաշվի առնելով վերը նշված հուշարձանների վտանգվածությունը և վերականգնման կարևորությունը՝ Նախագծով ներկայացված պեղումների և գիտանախագծային աշխատանքների իրականացումը խիստ հրատապ է։
Նախագծով առաջարկվում է վերը նշված աշխատանքներից Լոռու մարզի Լոռի բերդ համայնքի Լոռի բերդ ամրոցի պարսպապատի հարավ-արևմտյան հատվածին և երկրորդ բաղնիքին հարող հատվածների պեղումների, ՀՀ Լոռու մարզի Քաղաքատեղի Լոռի Բերդի միջնաբերդի պարիսպների ամրակայման և վերականգնման գիտանախագծային փաստաթղթերի կազմման, ՀՀ Լոռու մարզի Քաղաքատեղի Լոռի Բերդի միջնաբերդի եկեղեցու ամրակայման, նորոգման և վերականգնման գիտանախագծային փաստաթղթերի կազմման, ՀՀ Լոռու մարզի Քաղաքատեղի Լոռի Բերդի միջնաբերդի բաղնիքների ամրակայման և մասնակի վերականգնման գիտանախագծային փաստաթղթերի կազմման, ՀՀ Տավուշի մարզի «Սրվեղ» վանական համալիրի ամրակայման, վերականգնման և տարածքի բարեկարգման գիտանախագծային փաստաթղթերի կազմման, ՀՀ Տավուշի մարզի «Տավուշ» ամրոցի պարիսպների, կից կառույցների, եկեղեցու ամրակայման, վերականգնման և տարածքի բարեկարգման գիտանախագծային փաստաթղթերի կազմման, ՀՀ Լոռու մարզի Ամրակից գյուղի Ռուսական եկեղեցու ամրակայման, վերականգնման և տարածքի բարեկարգման գիտանախագծային փաստաթղթերի կազմման իրականացման համար նախատեսվում է գումարը դրամաշնորհային պայմանագրով հատկացնել «Պատմամշակութային ժառանգության գիտահետազոտական կենտրոն» ՊՈԱԿ-ին, որի գործառույթներից է օրենքով սահմանված կարգով՝ պատմամշակութային վտանգված և վերականգնվող անշարժ հուշարձանների պեղումների կատարումը (ՀՀ կառավարության 2003թ. հուլիսի 23-ի N 896-Ն որոշման 4-րդ կետի «ե» ենթակետի): Աշխատանքները նշյալ ՊՈԱԿ-ի միջոցով իրականացնելը հիմնավորվում է նաև այն հանգամանքով, որ ՀՀ կառավարության 2021-2026 թթ. ծրագրի «4.9 Մշակույթ» բաժնի մշակութային ժառանգության ոլորտում պետական քաղաքականության հիմնական ուղղություններից նշված է մշակութային ժառանգության ոլորտում ռազմավարություն մշակող և իրականացնող կենտրոնի ստեղծումը, ինչը նախատեսվում է իրականացնել հենց «Պատմամշակութային ժառանգության գիտահետազոտական կենտրոն» ՊՈԱԿ-ի ներուժի հաշվին։ Բացի այդ, ըստ «Պատմամշակութային ժառանգության գիտահետազոտական կենտրոն» ՊՈԱԿ-ի կանոնադրության (ՀՀ մշակույթի և երիտասարդության հարցերի նախարարի 19․08․2003թ․ N 244 հրաման) II գլխի զ կետի՝ ՊՈԱԿ-ը կազմակերպում է արշավախմբեր և իրականացնում հուշարձանների դաշտային հետազոտման․․․, վտանգված և վերականգնվող հուշարձանների պեղման, ամրակայման, մասնակի վերականգնման և այլ աշխատանքներ։ Կարևոր է նաև այն հանգամանքը, որ կենտրոնը՝ որպես ՊՈԱԿ, շահույթ չի հետապնդում, ուստի ուղիղ դրամաշնորհային ծրագրով պեղումներն իրականացնելը կհանգեցնի նաև խնայողությունների, քանի որ գնումների գործընթացի շրջանակներում կազմակերպվող մրցույթի պարագայում նախատեսվում է նաև շահույթ՝ 10-11%։ 
ՀՀ Տավուշի մարզի Բերդ համայնքի Տավուշ ամրոցի պեղումների աշխատանքների իրականացման համար Նախագծով առաջարկվում է գումարը դրամաշնորհային պայմանագրով հատկացնել ՀՀ ԳԱԱ «Հնագիտության և ազգագրության ինստիտուտ» ՊՈԱԿ-ին, ինչը հիմնավորվում է 2021 թ․ նույն ՊՈԱԿ-ին ԿԳՄՍ նախարարության Գիտության պետական կոմիտեի կողմից տրամադրված պեղումների դրամաշնորհի համատեքստում աշխատանքների շարունակման անհրաժեշտությամբ։
Նախագծով նախատեսվում է նաև «Հայաստանի պատմության թանգարան» ՊՈԱԿ-ին գումար հատկացնել՝ թանգարանում պահպանվող աշխարհում բացառիկ հնագիտական գտածո կաշվե ոտնամանի (Արենի-1 քարանձավից գտած, մ.թ.ա. 3600-3500 թթ.) պահպանման համար հատուկ ցուցապահարանի պատրաստման և տեղադրման աշխատանքների ձեռքբերման համար: Ոտնամանը գտնված օրվանից լիարժեք վերականգնման և ամրակայման գործընթաց չանցնելու, ինչպես նաև ցուցադրության մեջ համապատասխան ջերմախոնավային պայմաններ չապահովելու պատճառով կաշին չորացել է, կրել որոշակի արտաքին փոփոխություն և դեֆորմացվել։ Այս փոփոխությունները կարող են հանգեցնել կաշվի քայքայման։ Միջավայրի միկրոկլիմայի փոփոխություններից, հաճախակի տեղաշարժից և հպումներից խուսափելու համար հարկավոր է առարկան պահպանել և ցուցադրել առանձին՝ թթվայնությունից զուրկ, չեզոք, մաքուր նյութերով և փափուկ հիմքով պատրաստված ցուցափեղկում: Ջերմախոնավային ռեժիմի թույլատրելի սահմանը 16-18 °C,  իսկ հարաբերական խոնավությունը՝ 50-55 %: Ոտնամանն անհրաժեշտ է զերծ պահել արևի լույսի, ինչպես նաև լուսավորության այլ աղբյուրների երկարատև ներգործությունից, ցուցափեղկում լուսային ռեժիմի թույլատրելի սահմանը պետք է լինի 50-75 լք, ուլտրամանուշակագույն ճառագայթմանը՝  <50 մկՎտ/լմ։ Վերոգրյալից ելնելով՝ անհրաժեշտ է շտապ միջոցներ ձեռնարկել վերը նշված պայմանները ապահովող հատուկ ցուցապահարանի պատրաստման և տեղադրման համար: Թանգարանն արդեն իսկ կազմակերպել է մասնագիտական քննարկումներ և ստացել դրա պատրաստման համար գնառաջարկ, որը կազմում է 8,250.0 հազ դրամ:
Նախագծով նախատեսվում է նաև թույլատրել «Կապանի Հունան Ավետիսյանի անվան թիվ 5 ավագ դպրոց» ՊՈԱԿ-ին՝ ընթացիկ ծախսերի համար ստացված սուբսիդիայից չօգտագործված գումարներից 430.0 հազար դրամն ուղղել ներքին դռների ձեռքբերման և տեղադրման գծով ծախսերին: Խնդիրը կայանում է նրանում, որ դպրոցի մարզադահլիճի շենքային պայմանները թույլ չեն տալիս ֆիզիկական կուլտուրայի դասերն անցկացնել այնտեղ, ինչի փոխարեն դասերն անցկացվում են դպրոցի 1-ին և 2-րդ մասնաշենքերը կապող միջանցքում: Նշյալ տարածքն առանձնացնելու համար անհրաժեշտ է մի հատվածը փակել դռներով, ինչի համար անհրաժեշտ է 4 դուռ:

Կարգավորման նպատակը և բնույթը. 
         Որոշման նախագծի ընդունմամբ Սոս Սարգսյանի անվան համազգային թատրոնը կապահովվի բեմի համար անհրաժեշտ մեխանիզմերով:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն մշակութային դաստիարակության համար առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի «4.9 Մշակույթ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»:
Նշվածն ամրագրված է նաև ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 10-րդ կետի 10.8 ենթակետում, որի ակնկալվող արդյունքն է 50 պատմամշակութային հուշարձանի վերականգնումը
· 38-րդ կետում, որով նախատեսվում է Հայաստանի, սփյուռքի, Արցախի մշակութային ժառանգության պահպանման, անվտանգության, միջազգայնացման, պատմական, իրավական տեղեկացվածության համակարգված տարածման ռազմավարություն մշակող և իրականացնող կենտրոնի ստեղծում, ինչը նախատեսվում է իրականացնել հենց «Պատմամշակութային ժառանգության գիտահետազոտական կենտրոն» ՊՈԱԿ-ի ներուժի հաշվին։ Այս միջոցառման ակնկալվող արդյունքին (այն է՝ պատմամշակութային անշարժ ժառանգության վերականգնման  դպրոցի կայացում) հասնելու համար շատ կարևոր է նախագծանախահաշվային աշխատանքների իրականացումը՝ գործընթացում ներգրավելով նաև երիտասարդ վերականգնող ճարտարապետների։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



